Worcester F 80 Distinctiones
59 Domus in Scriptura
Domus in scriptura multiplex reperitur. Nam prima dicitur tota mundi machina, Bar. 3[:24]: O, Israel, quam magna est domus Dei, etc. In hac domo habitandum est prudenter ne periclitemur, sicut nauigans in aqua periculosa, sic ambulans in via spinosa, Psal. [83:11]: Elegi abjectus esse in domo Dei mei. Exemplum de beato Antonio, vidente, etc. Item, ambulandum est in hac vnanimiter ut fortificentur. Nam virtus vnita forcior est seipsa dispersa. In Psal. [54:15]: In domo Dei ambulavimus cum consensu. Item innocenter ut mereamur, sicut clericus propter prebendam, Psal. [100:2]: Perambulabam in innocentia cordis mei, etc. 
¶ Secunda domus Dei dicitur celestis patria, Joan 14[:2]: In domo patris mei mansiones, ad quam tendendum est quia ibi fertilitas plena sicut auis volat vbi sperat escam, Psal. [64:5]: Replebimur in bonis domus tue, quia ibi uera[footnoteRef:1] iocunditas sic iuuenis properat ad coream. Psal. [121:1]: Letatus sum in hiis que dicta sunt[footnoteRef:2] mihi. Quia ibi est vera eternitas. Omnia enim esse appetunt. Si magnificatur communum septem dierum, quanto magis eternum, Psal. [83:5]: Beati qui habitant in domo tua, Domine.  [1:  uera ] corr. mera F 80, Lambeth.
]  [2:  sunt ] add. dicta sunt. ] 

¶ Tercio domus dicitur infernalis fouea, Job 17[:13]: Si sustinuero, infernus domus mea est. Set hec fugienda est, quia ibi carencia boni delectantis, sicut homo carcerem, canis os aridum fugit. Job 15[:28]: Habitavit in domibus desolatis, quia ibi est presencia mali contristantis. Sic mercator enim furem fugit, Mich. 6[:10]: Adhuc ignis in domo impii. Quia ibi est perpetuitas duracionis. Sic via propri prolixitem, Zach. 5[:4]: Commorabitur in medio domus eius. 
¶ Quarto domus dicitur fidelis anima, Heb. 3[:6], ipse vero tamquam filius in domo sua. Hec domus debet esse munda a peccorum fetibus, sicut templum a sordibus materialibus, Psal. [92:5]: Domum tuam decet sanctitudo Domine. Item debet esse opulenta virtutibus, Psal. [111:3]: Gloria et divitie in domo ejus. Item debet esse callida per caritatem, clara per fidem, firma per constanciam in bonis operibus sicut castrum armis coralibus, Matt. 7[:24]: Edificauit domum suam supra firmam petram. 
¶ Quinto domus dicitur
/fol. 232va/
militans ecclesia, 2 Tim. [2:20]: In domo magna sunt non solum vasa aurea, etc. In hac domo est orandum quia ibi cicius exauditur oratio. Isai. 56[:7]: Domus mea domus orationis vocabitur. Item quia ibi deuocio amplius infunditur, Ysai. 56[:7]: Letificabo eos in domo orationis mee. Item quia porta celi ibidem per sacramenta apperitur, sicut prebenda datur per bullam pape. Isai. [2:3]: Venite, ascendamus ad montem Domini, ad domum Dei Jacob. Gen. 28[:17]: Non est hic aliud nisi domus Dei et porta celi. 
¶ Sexto domus dicitur virgo Maria. Vnde canitur, Domus pudici pectoris. Prou. 9[:1]: Sapientia edificavit sibi domum. Hec domus est super alias, mirabilis capacitate, quia, Quem totus non capit orbis, etc., 2 Paral. 2[:9]: Domus[footnoteRef:3] hec quam edificare cupio, magna. Ideo, ad hanc currendum est quia ibi Deus. Item quia sublimis sanctitate, Ysai. 2[:2]: Erit in novissimis diebus: preparatus mons domus Domini. Item, quia vtilis proteccione, Psal. [30:3]: Esto mihi in Deum protectorem, et in domum refugii. Item, domus dicitur abhominabilis si sit puluerulenta per malas cogitaciones, si sit fimosa per loquacitatem, si feda per malam voluntatem; si fetida per malam opinionem, ruinosa per peccandam frequentaciam, discooperta per infamiam. [3:  domus ] add. domus.] 

